
XXX

Reclamante: XXX
Expediente. N2 RSCTG 165/2022

ASUNTO: Resolucion da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
Xaneiro, de transparencia e bo goberno

Vista a reclamacién presentada por XXX, mediante escrito do 22 de setembro de 2022, e
considerando os antecedentes e fundamentos xuridicos que se especifican a continuacidn, a
Comisién da Transparencia na sesion celebrada o dia 25 de outubro de 2022, adopta a
seguinte resolucion:

ANTECEDENTES

Primeiro. XXX presentou, mediante escrito con entrada no rexistro do Valedor do Pobo o 22
de setembro de 2022, unha reclamacién ao amparo do disposto na disposicion adicional
quinta da Lei 1/2016, do 18 de xaneiro, de transparencia e bo goberno, contra a
desestimacion, por silencio administrativo, da sua solicitude presentada perante o Concello
de San Sadurnifio con data 16 de agosto de 2022, na que interesaba obter copia dos exercicios
e as solucions correspondentes aos procesos selectivos de administrativo e administrativo de
xestién convocados por ese Concello.

O escrito vina acompafiado de copia da solicitude presentada, da resoluciéon impugnada e do
seu DNI.

Segundo. Con data do 27 de setembro de 2022 déuselle traslado da documentacion achegada
polo reclamante ao Concello de San Sadurnifio para que, en cumprimento da normativa de
transparencia, achegase informe e copia completa e ordenada do expediente.

Terceiro. Con data do 5 de outubro de 2022 o Concello de San Sadurnifio contesta a peticidén
remitindo o informe.

Neste informe, en resumo, indicase consta presentada a solicitude de acceso a copias dos
exames e das respostas e que por motivos de exceso de traballo non foi posible atender 3
solicitude en tempo e forma, sen terse iniciado o expediente.

Indica que os procesos aos que solicita acceso non se atopan, a dia de hoxe, finalizados, sendo
que a documentacion concreta que se solicita nin sequera obra en poder do Concello, ao estar
0s exames e as respostas custodiadas polos Tribunais de seleccion de ambas probas e que o
solicitante non ostenta o cardcter de interesado no expediente ao non ter presentado
instancia de participacion en ningun dos dous procesos de seleccién, aos efectos da
Disposicion Adicional Primeira da Lei 19/2013 (procedemento administrativo en curso).

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de cardcter bdsico na sua practica totalidade, establece que contra toda
resolucién expresa ou presunta en materia de acceso a informacién, poderd interpofierse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicidn adicional cuarta, establece que a resolucidén da reclamacion prevista no artigo 24
corresponderd, nos supostos de resolucions ditadas polas Administraciéns das Comunidades
autonomas e o seu sector publico, e polas Entidades Locais comprendidas no seu dmbito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidn expresa ou presunta en materia de acceso a informacién publica,
poderad interpoiierse unha reclamacién ante o Valedor do Pobo, correspondendo a Comisidn
da Transparencia, de acordo co disposto no artigo 165, a resolucién das devanditas
reclamacions.

A disposicion adicional quinta da lei establece que resolver esas reclamacidns corresponder3,
no suposto de resoluciéns ditadas polas entidades locais de Galicia, ao Valedor do Pobo, ao
gue se adscribe a Comisidon da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resoluciéns en materia de acceso a informacién, que ten caracter
potestativo e previo a impugnacion en via contencioso-administrativa, axustardn a sua
tramitacidn ao disposto na lexislacion de procedemento administrativo comun en materia de
recursos.

Terceiro. Dereito de acceso a informacién publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgun dos suxeitos incluidos no
ambito de aplicacién desta lei e que fosen elaborados ou adquiridos en exercicio das suas
funcidéns, do mesmo xeito que a definicién contida no artigo 13 da Lei estatal 19/2013 que ten
cardcter basico.

O concepto de informacion publica e o dereito de acceso 4 mesma configliranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sla solicitude de acceso 3
informacidn (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisiéns que lles afectan, como se manexan os fondos publicos ou baixo que
criterios actlan as nosas institucidns pddese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacion dos poderes publicos.

Pola stia banda, a Lei galega 1/2016, sinala na sta Exposicion de Motivos que a crecente
esixencia cidadda de control publico da actuacién das administraciéns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamaciéns fronte as
resoluciéns en materia de acceso a informacidn publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidon expresa ou presunta en
materia de acceso a informacién poderd interpoferse unha reclamacién con caracter
potestativo e previo a sia impugnacién na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsidns normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

O Concello non resolveu expresamente a solicitude de acceso a informacidn polo que debe
admitirse a reclamacidn por estar presentada en prazo.

Quinto.- Analise do expediente

O interesado solicitou acceso aos exames e respostas correspondentes a un proceso de
seleccion de persoal que se esta a desenvolver no Concello, sen obter resposta.

O dereito de acceso a informacién é un dereito fundamental reconecido a nivel internacional
como tal, debido & natureza representativa dos gobernos democraticos e é un dereito esencial
para promover a transparencia das instituciéons publicas e para fomentar a participacion
cidada na toma de decisions. Ademais as Administracidns Publicas financianse con fondos
procedentes dos contribuintes e a sua misidn principal consiste en servir aos cidadans polo
gue toda a informacién que xeran e posuen pertence a cidadania.

Os tribunais de seleccidon de empregados publicos, son drganos administrativos de caracter
técnico ao servizo da Administracidn, polo que a informacién que se atope no seu poder é
informacién publica de acordo co disposto no artigo 24 da Lei 1/2016. O caracter técnico
destes érganos non debilita a sia natureza administrativa, nin os exclie de formar parte da
Administracién publica. A referencia legal ao seu funcionamento segundo criterios de
discrecionalidade técnica, reforza a necesidade de someter a sua actividade e as suas
decisidns ao escrutinio publico, pois para o necesario control desta discrecionalidade e para
acreditar o seu exercicio obxectivo e ponderado, resultan singularmente esixibles a existencia
e 0 acceso a informacidn que manexan estes érganos para a toma das suas decisidns.

Nas Leis de Transparencia vixentes, o dereito de acceso non esta supeditado a condicién de
interesado (neste caso de participante no procedemento) do solicitante, polo que non pode
ser este feito, motivo para denegarlle o acceso 4 informacion solicitada. De acordo co artigo
24 da Lei 1/2016, informacion publica é calquera contido ou documento elaborado, neste caso
por un tribunal que forma parte da Administracion, para o exercicio das suas funciéns, polo
gue é por tanto informacién publica, de acordo coa definicion da Lei.

O tribunal de seleccién como érgano administrativo de cardcter técnico estd sometido no seu
funcionamento a normativa dos érganos colexiados e débeselle garantir a sia independencia
e discrecionalidade técnica, calidades que implican a sua capacidade de tomar decisiéns libres
de mandatos xerarquicos, baseadas nos seus cofiecementos e competencias técnicas, que
deben aplicar segundo criterios discrecionais. Son precisamente estes elementos os que
reforzan a necesidade de someter a sua actividade e as sUas decisiéns ao escrutinio publico,
pois para o necesario control desta discrecionalidade e para acreditar o seu exercicio
obxectivo e ponderado, é imprescindible a existencia e o acceso a informacidn que usan estes
drganos para tomar as suas decisidns, e mais se serve para obxectivalas. O acceso a este tipo
de informacion é obrigado en coherencia cos principios de publicidade, transparencia e
obxectividade, entre outros, que establece a lexislacién vixente para rexer os procesos de
seleccidn para o emprego publico.

Alega o Concello que os procesos aos que solicita acceso non se atopan, a dia de hoxe,
finalizados, e a documentacion que se solicita non estd en poder do Concello. A necesidade
de garantir a eficacia da actuacién administrativa é unha das principais razéns que se utilizan
para xustificar a conveniencia de non conceder o acceso a documentacién que se atopa en
fase de elaboracion ou de publicaciéon xeral, asi como documentos ou cuxa tramitacion ainda
non finalizou.

Débese diferenciar, xa que se trata de situaciéns diferentes, os casos nos que un documento
ou unha informacidn se atopa en fase de elaboracién, dos supostos nos que un expediente
administrativo se atopa en curso, é dicir, non finalizado. Tratase de duas situaciéns diferentes,
ainda que ambas estan caracterizadas pola falla de terminacion e que se debe ter en conta no
momento de resolver una solicitude de acceso a informacién.

No primeiro caso, tratase dun documento ou dunha informacién en proceso de elaboracion,
gue ainda non esta terminado, e no segundo, tratase dun suposto no que o procedemento
administrativo non se finalizou, pero no que poden existir documentos ou informes xa
concluidos.

No presente caso, as probas ou exames xa realizados e as sUas correccions, ainda que o
expediente careza de resolucion final, son documentos que constitien informacion publica
ainda que o procedemento administrativo ainda estea sen finalizar, e polo tanto deben
proporcionarselle ao interesado, debendo, de ser necesario, que polo Concello se solicite a
sua remisién por parte do Tribunal.

O artigo 25 da Lei 1/2016, do 18 de xaneiro, establece que con caracter xeral, as limitacidéns o
dereito de acceso unicamente seran aplicables durante o periodo de tempo que establezan
as leis, ou mentres se mantefa a razon que as xustifique, polo que no caso de que algunha
das probas ou exames non estivese realizada, debe informarse ao solicitante da data prevista

de finalizacién da informacidn que se esta a solicitar, e se lle remita a informacién (de oficio,
sen esperar a que sexa novamente solicitada) cando o as probas ou exames ser realicen.

Respecto do feito de que o solicitante non tefia a condicién de interesado por non ser
participante no procedemento selectivo, tal e como se manifestou por esta Comisidn en
anteriores pronunciamentos sobre esta materia, a aplicacion da Disposicidn adicional primeira
paragrafo primeiro, referente 4 que a normativa reguladora do correspondente
procedemento administrativo sera a aplicable ao acceso por parte de quen tefia a condicién
de interesados nun procedemento administrativo en curso aos documentos que se integren
no mesmo, debe existir un especifico procedemento administrativo aplicable ao caso, o
reclamante debe ser interesado no mesmo e o procedemento debe estar en curso. Analizando
estes requisitos na actual reclamacién, debe concluirse que non concorren no caso que nos
ocupa, xa que o solicitante non ten a condicién de interesado ao non ser participante no
procedemento, polo que lle é de aplicacién 4 sua solicitude, a normativa de Transparencia e
non a referente ao concreto procedemento (o procedemento selectivo), e sen que caiba
denegar ou inadmitir a solicitude por este motivo.

De acordo co anterior, procede a estimacion da reclamacién presentada, debendo o Concello
resolver expresamente sobre a solicitude presentada ainda que con caracter previo debe
examinarse a mesma e, de forma motivada, realizar a disociaciéon dos datos ou contidos
parciais que podan verse afectados de forma clara polos limites legalmente previstos (artigos
14 e 15 da Lei 19/2013), salvo no caso de que despois da ponderacion tamén prevista, se
comprobe que debe prevalecer o interese publico ou privado que xustifique en calquera caso
o acceso (art. 14.2 da referida Lei).

Debe lembrarse ao Concello de San Sadurniifio que, de acordo co disposto no artigo 20.6 da
Lei 19/2013, o incumprimento reiterado da obrigacion de resolver en prazo ten a
consideracién de infraccidn grave para os efectos da aplicacidon aos responsables do réxime
disciplinario previsto na correspondente normativa reguladora.

En base aos feitos e fundamentos de dereito anteriormente expresados, a Comisién da
Transparencia,

ACORDA

Primeiro: Estimar a reclamacion presentada por XXX con data do 22 de setembro de 2022,
contra a desestimacién, por silencio administrativo, da sua solicitude presentada perante o
Concello de San Sadurnifio con data 16 de agosto de 2022, na que interesaba obter copia dos
exercicios e as solucidns correspondentes aos procesos selectivos de administrativo e
administrativo de xestion convocados por ese Concello.

Segundo: Instar ao Concello de San Sadurniiio, a que, no prazo maximo de 10 dias habiles,
responda a peticidon de informacion solicitada, respectando os limites dos artigos 14 e 15 da
Lei 19/2013, do 9 de decembro, e o artigo 22 da mesma lei, no que fai 4 formalizacién do
acceso.

Terceiro: Instar ao Concello de San Sadurniiio, a que, no prazo maximo de 15 dias habiles,
remita a esta Comision da Transparencia copia do envio ao reclamante da informacion
solicitada.

Contra esta resoluciéon que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela,

Maria Dolores Fernandez Galifio
Presidenta da Comisién da Transparencia.



